
ЗАХИДАЛ 54

	 

	ХЯТАД УЛС НҮҮДЭЛЧДИЙГ ӨРНӨ ЗҮГ ТУХИРСАН НЬ

	 

	1932 оны зургаадугаар сарын 5

	 

	Би Хятад ба Алс Дорнодын орнуудын тухай чамд эс бичсээр бараг сар болж байх шиг байна. Европ, Энэтхэг хийгээд Өрнөд Азид болж байсан өөрчлөлтүүдийн талаар бид шүүн ярилцсан: арабууд түгэн тарж, хэрхэн олон орныг эзлэн авсныг, бас Европ дахин уналтын харанхуйд орж, тэмцлийн талбар болж байсныг бид харсан. Энэ бүх хугацаанд Хятад улс урьдын адил оршин тогтнож, урьдын адил сайн сайхан амьдарч байв. Хятад улс долоо ба наймдугаар зууны үед Тан улсын эзэн хаадын захиргаанд байхдаа хамгийн соёл иргэншилтэй, дэлхийд хамгийн сайн зохион байгуулалттай орон байсан нь магад. Ромыг унасны дараа Европ маш их хоцрогдсон учир түүнийг Хятадтай зүйрлэж болохгүй байв. Умард Энэтхэг энэ үеийн ихэнх хугацаанд гүн их уналтын байдалд байлаа. Харшийн хаанчлалын үед байсан шиг өөдрөг үе түүнд байсан боловч бүхэлдээ доор орсон байв. Умардыг бодвол Өмнөд Энэтхэг үлэмж их эрчим чадалтай байсан нь эргэлзээгүй бөгөөд Ангкор, Шривижай зэрэг тэнгисийн чанад байсан түүний колониуд цэцэглэн мандах гялалзсан үеийнхээ босгон дээр очсон байв. Тэр үед зарим талаар Хятадтай өрсөлдөж чадах цорын ганц улс гэвэл арабын хоёр улс болох Багдад ба Испани байлаа. Гэвч тэр хоёр хөгжлийнхөө оргилд хүрээд харьцангуй удаан байж чадсангүй. Харин сонин болгож хэлэхэд хаан ширээнээсээ авхуулсан Тан улсын эзэн хаан арабуудаас тусламж эрж, тэдний туслалцаатайгаар хаан ширээгээ эргүүлэн авсан ажээ. 

	Тийм болохоор тэр үед Хятад улс соёл иргэншлийн магнайд явж байсан ба тэр үеийн европчуудыг зарим утгаар хагас зэрлэгүүд гэж үзэж болох байв. Тэр үед дэлхийд мэдэгдэж байснаар Хятад улс тэргүүлэх орон болж байв. Тэр үед Америкт юу болж байсныг мэдэхгүй учраас би «тэр үед дэлхийд мэдэгдэж байснаар» гэж хэлж байгаа юм шүү. Мексик ч, Перу ч, мөн түүнтэй хөрш орших орнууд ч олон зуун жилийн турш соёл иргэншилтэй байсан гэдгийг л бид мэдэж байна. Тэд зарим нэг талаар гайхам өндөр төвшинд хүрч зарим нэг талаар мөн гайхам их хоцрогдсон байв. Би тэдний талаар тун бага зүйл мэдэх учраас зүрхэлж илүү юм ярьж чадашгүй. Тэгэхдээ Мексик ба Төв Америк дахь майя, түүнчлэн Перуд байсан инкуудын улс соёл иргэншилтэй байсан гэдгийг чи мэддэг байгаасай л гэж бодсон юм. Намайг бодвол ухаант бусад хүмүүс тэдний талаар анхаарвал зохих зүйлүүдийг чамд хэлж өгч болох юм. Түүнд би ихэд бахархах боловч миний бахархал зөвхөн тэдгээрийн соёл иргэншлийн түүхийг мэддэггүйтэй минь л дүйнэ гэдгийг хүлцэж өчье. 

	Чи бас нэг зүйлийг санаж аваасай гэж би мөн хүсэх байна. Олон нүүдэлчин аймаг хэрхэн Төв Азид бий болж өрнө зүг, Европ тийш хөдөлсөн, мөн Энэтхэг рүү эргэсэн тухай түрүүчийн захидлуудад гарсан билээ. Хүннү, скиф, түрэгүүд гээд л бусад олон аймаг тэнд нааш цаашаа хөлхөлдөн байв. Энэтхэгт ирж байсан цагаан хүннү мөн Европт очсон Аттилын хүннүг чи санаж байгаа биз. Багдадын эзэнт улсыг эзэлж байсан Түрэг˗сельжукүүд мөн л Төв Азиас гарчээ. Хожим нь түрэгүүдийн өөр угсаа болох турк˗оттоманууд гарч ирж тэд бүр сүүлдээ Константинополийг эзлэн авч, Вена хотын хананд тулж очиж байв. Бүр хожим нь Төв Ази буюу Монголоос аймшигт монголчууд хуйрнан хөдөлж Дундад Европ хүртэл замдаа тааралдсан улс бүхнийг байлдан дагуулж Хятадыг хүртэл эрхшээлдээ авч байв. тэдний угсааныхны нэг хэсэг Энэтхэгт өөрийн эзэнт улс байгуулж тэндээс нэрт хэд хэдэн хаан гарч байв. 

	Төв Ази ба Монголын тэдгээр нүүдэлчин аймгуудтай Хятад улс тасралтгүй дайн дажин хийдэг байв. Эсхүл тэдгээр нүүдэлчид Хятадыг байнга өдөөн сандрааж байсан учир арга буюу хамгаалах хэрэгтэй болж байсан гэж хэлбэл зөв байж болох юм. Чухамхүү тэднээс хамгаалахын тулд түмэн газрын урт Цагаан хэрмийг барьжээ. Тэр нь ашиг тус үзүүлсэн нь маргаангүй боловч дайралтын эсрэг төдий л баттай хаалт болж

	чадахгүй байжээ. Хятадын ард түмэн харгислал хүчирхийллийг нэг их ойшоодоггүй байлаа. Хятадын зарим эзэн хаад харгис түрэмгий бөгөөд байлдан дагуулахыг хичээж байсан нь эргэлзээгүй юм. Гэвч бусад улсуудтай зэрэгцүүлбэл хятадууд энх тунх байх дуртай, дайн байлдан дагуулал хийхийг хүсдэггүй байв. Хятадад цэрэг эрийг бодвол эрдэмтэн хүнийг ямагт илүү хүндэтгэн өргөмжилдөг байжээ. Хэдий тийм боловч Хятадын эзэнт улс нутгаа байн байн өргөтгөн тэлсээр байсны учир гэвэл умар ба өрнө зүгээс нүүдэлчид байнга өдөөн хатгаж дайран довтолж байснаар гол нь тайлбарлагдана. Хүч чадалтай эзэн хаад тэдгээр нүүдэлчдээс үүрд хагацахын тулд бүр алс өрнө зүг хөөн зайлуулдаг байлаа. Тэгснээрээ тэд уг асуудлыг бүрмөсөн шийдэж чадаагүй ч гэсэн ядаж л хэсэг зуур амсхийдэг байв. 

	Тэгэхдээ Хятадын ард түмэн бусад орон, ард түмнийг хохироох замаар тийнхүү амсхийдэг байв. Учир нь хятадуудад хөөгдсөн нүүдэлчид цааш явж бусад орныг довтолдог байлаа. Тэд Энэтхэгт ч ирж байз. Тэд Европт дараа дараалан очсоор байв. Хятадын хан улсын эзэн хаадын довтолгоо хүннү, татаарууд хийгээд бусад нүүдэлчдийг бусад орон руу тухирсан ба Тан улс түрэгүүдийг Европт бэлэг болгон илгээсэн юм. 

	Түүнээс өмнө хятадууд нүүдэлчин аймгуудаас өөрийгөө үлэмж амжилттай хамгаалж байжээ. Харин одоо бол тэд тэгж сайн хамгаалж чадахаа байсан тэр үеийнх нь тухай бид ярьж байна. 

	Хаана ч байдаг бусад улсуудад тохиолддогийн нэгэн адил Тан улс өмхрөн доройтож, бие биеэ ээлжлэн халсан тэнэг мулгуу эзэд өмнөх хаадынхаа сайн талыг гээн зөвхөн хээнцэр тансагт дурлахыг л өвлөн авсан байлаа. Хээл хахууль авах явдал улс даяар дэлгэрч, бас хүнд хүчир албан татвараар дарах болсон нь мэдээж хэрэг голчлон ядуу ангийнхны нуруун дээр тохогдож байв. Тийнхүү дургүйцэл өссөний улмаас есдүгээр зууны эхэн буюу 907 онд Тан улс мөхжээ. 

	Хагас зуун жилийн турш нэрд гараагүй жижиг эрх баригчид засгийн эрхийг ээлжлэн барьж байлаа. Гэвч 960 онд Хятадад шинэ их улсын хаанчлал эхэлсэн юм. Тэр бол Гао˗цзугийн (Тай˗цзу. — Ред) үндэслэн байгуулсан Сүн улс байв. Гэвч улс орны дотоодод болон хил дээр нь эмх замбараагүй явдал үргэлжилсээр байжээ. Газраас хураах хүнд хүчир албан татвар тариачдад дааж давшгүй дарамт болж хүчтэй дургүйцэл төрүүлэх болсон байна. Энэтхэгт байсны нэгэн адил газар эдэлбэрийн нийт систем нь ард түмэнд дэндүү дарамт болж байсан учир түүнийг бүрэн өөрчлөөгүй цагт тайван байх ч аргагүй, хөгжил дэвшилд хүрэх ч аргагүй байв. Гэвч тийм үндсэн өөрчлөлтийг доороос дээр хүртэл хийнэ гэдэг ямагт хэцүү байдаг нь мэдээж. Оршин байгаа системээс ашиг хонжоо ологч дээдэс ямар нэгэн өөрчлөлт хийх санал гармагц бөөн шуугиан дэгдээнэ. Гэтэл ийм өөрчлөлтийг цагт нь хийхгүй бол тэр өөрөө урилгагүй зочлон ирж нийт байгууллыг хөмрөн хаяна!

	Шаардлагатай байсан өөрчлөлтийг хийгээгүй байсан учраас Тан улс мөхжээ. Мөн тийм шалтгааны улмаас Сун улс байнга бэрхшээл үзэж байв. Гэтэл амжилт олж чадах нэг хүн гарч ирсэн нь арван нэгдүгээр зууны үед Сун улсын анхны сайд байсан Ван Ань˗ши байлаа. Хятад бол Күнзийн суртаалыг бишрэн дагадаг орон байсан гэдгийг би чамд ярьсан. Бүх албан тушаалын хүн Күнзийн суртаалаар шалгалт өгөх ёстой ба Күнзийн амнаас гарсныг зүрхэлж эсэргүүцэх хэн ч байсангүй, Ван Аньши түүнийг эсэргүүцээгүй боловч Күнзийг маш өвөрмөц байдлаар тайлбарладаг байв. Хүнд байдлаас гарахын тулд ухаалаг хүмүүс ихэвчлэн тэгж ажилладаг билээ. Ваны зарим үзэл санаа маш шинэ санаа байв. Ядуучуудад ногдох албан татварыг багасгаж, төлөх чадвартай баячуудаар түүнийг нөхөн төлүүлэхийг тэр гол зорилт болгож байжээ. Тэр газраас авах татварыг багасгаж, хэрэв мөнгөөр төлөхөд хүнд байвал үр тариа буюу бусад бүтээгдэхүүн зэрэг биет зүйлээр төлөхийг тариачдад зөвшөөрч байлаа. Тэр баячуудаас ашиг орлогын татвар хураадаг болжээ. Энэ бол шинэ зүйл байв, Хятадад бүр есөн зуун жилийн өмнө тийм татвар авах санал тавьж байсныг бид мэдэх билээ. Ван газар тариаланчдад туслахын тулд тэдэнд мөнгө зээлүүлж, ургацаа хурааж авсных нь дараа буцааж авдаг байх саналыг засгийн газартаа тавьж байжээ. Гэтлэн давах ёстой байсан бас нэг бэрхшээл бол үр тарианы үнийн хэлбэлзэл байв. Зах зээл дээр үнэ буурах үед ядуу тариачдын ургацад найдахад маш бэрх байв. Бүтээгдэхүүнээ худалдах боломж тэдэнд байхгүй учир татвар төлөх буюу юухан хээхэн худалдан авах мөнгөгүй байдаг байв. Ван Ань¬˗ши энэ асуудлыг шийдвэрлэхийг хичээн үнэ өсөж буурах явдлыг зогсоохын тулд засгийн газар үр тариа худалдан авдаг болох санал тавьж байв. 

	Түүнчлэн Ван олон нийтийн ажилд албан журмын хөдөлмөр хийлгэх явдлыг хүчингүй болгох, ажил хийгч хүн бүрд хөлс төлдөг болгох санал тавьж байв. Тэр бас бао˗цзя хэмээн нэрлэж байсан орон нутгийн цагдаатай болгожээ. Харамсалтай нь Ван тухайн үеэсээ дэндүү түрүүлсэн учир түдэлгүй түүний өөрчлөлтүүд хүчингүй болжээ. Зөвхөн цагдаагийн байгууллага нь л найман зуу гаруй жил байсаар байжээ. 

	Өмнөө тулгарсан бэрхшээлийг даван туулах зориг шийдвэр дутагдалтай байсан учир Сүн улс аажмаар түүнийхээ золиос болжээ. Умардын зэрлэг аймаг болох кидан нар тэдэнд дийлдэшгүй дайсан нь байв. Сүн тэднийг хөөн зайлуулж чадахгүй учир баруун˗хойгуур нь оршин байсан өөр нэг аймаг болох цзини буюу алтан татааруудаас тусламж эржээ. Цзини туслахаар ирж кидан нарыг хөөн зайлуулсан боловч өөрсдөө явахаас татгалзан тэндээ үлджээ. Хүчтэйгээсээ тусламж гуйсан хүч мөхөс хүн буюу улс оронд тийм азгүй явдал тохиолдох нь аль олонтоо байдаг ажгуу. Цзинүүд Умард Хятадыг ноёрхон Бээжинг нийслэлээ болгожээ. Сүн нар цзинүүдэд хөөгдөн өмнө зүг чиглэн зайлжээ. Тийнхүү Умард Хятадад Цзиний эзэнт улс бий болж Өмнөд Хятадад Сунийн эзэнт улс тогтножээ. Тэднийг өмнөд Сүн гэж нэрлэжээ. Сүн улс 960—1127 онд улс орны хойд хэсгийг эзлэн байжээ. Өмнөд Сүн зуун тавин жил төр барьж байгаад монголчууд ирснээр 1260 онд эцэс болжээ. Тэгэхдээ Хятад улс Энэтхэгийн нэгэн адил дээр үеэс монголчуудыг уусган залгиж, бараг ердийн хятад мэт болгож байв. 

	Ингэж Хятад улс эцсийн эцэст ямар боловч нүүдэлчин аймгуудын шахалтад орж унажээ. Гэвч тэд унасан ч гэсэн монголчуудыг соёл иргэншилтэй болгосон учир тэднээс болж Ази, Европын бусад орон шиг тэгж их зовж зүдрээгүй юм. 

	Сүн улс өмнөдөд ч, умардад ч түрүүчийн Тангийнхан шиг улс төрийн хувьд тийм их хүчирхэг байж чадаагүй юм. Гэвч тэд Тан улсын үеийн урлагийн гайхам уламжлалыг үргэлжлүүлсээр байсан төдийгүй түүнийг улам боловсронгуй болгожээ. Өмнөд Сүнгийн үед Өмнөд Хятад урлаг, яруу найргаараа алдаршиж гоё сайхан зураг, ялангуяа байгалийн сайхан зургийг бүтээжээ. Сүн нар байгалийг онц хайрлаж дээдэлж байжээ. Уран зураачдын өгөөмөр гар гоё сайхан эдлэл шаазан ваарыг бүтээж байв. Шаазангаар гайхалтай гоё сайхан эдлэл хийсээр байсан боловч хоёр зуун жилийн дараа Мин улсын үед өндөр урлагтай нарийн хийцэт тийм зүйл хийхийг больсон байв. Мин улсын үеийн хятадын ваар одоо хүртэл нүд хужирлах эрхэмсэг нандин зүйл байсаар билээ. 

	Монгол хэвлэлийн газраас

	Зөвлөлтийн хэвлэлийн газраас

	Оршил өгүүлэл

	Зөвлөлтийн уншигчдад

	Өмнөх үг

	Дөрөв дэх хэвлэлд зориулсан оршил

	Нэг дэх хэвлэлд зориулсан зохиогчийн өмнөх үг

	Төрсөн өдөрт зориулсан захидал

	1. Шинэ жилийн бэлэг

	2. Түүхийн сургамж

	3. Инкилаб Зиндабад

	4. Ази ба Европ

	5. Эртний соёл иргэншил ба бидний өв уламжлал

	6. Эллинүүд

	7. Грекийн хот˗улс

	8. Өрнөд азид байсан эзэнт гүрнүүд

	9. Хуучин уламжлалын балаг

	10. Эртний Энэтхэгийн тосгон˗улс

	11. Хятад орон нэгэн мянган жилийн хугацаанд

	12. Өнгөрсний дуудлага

	13. Баялаг хэнд очиж байв аа

	14. Христосын мэндлэхээс өмнөх зургаа дахь зуун ба шашин

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	19. Гурван сар!

	20. Аравийн тэнгис

	21. Амарч аялан яваагаар зүүдэлсэн минь

	22. Амьдрахын төлөө хүний тэмцэл

	23. Тойм

	24. Бурхны ивээлт Ашуг хаан

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	36. Өмнөд Энэтхэг колонитой болсон нь

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

